
1.
Опис на состојбите во областа и дефинирање на проблемот

1.1 Опис на состојбите 
На територијата на Република Македонија се наоѓа богато културно наследство од најразличен вид и период на настанување со извонредни историски, уметнички, научни и слични вредности. Културното наследство со кое располага една држава претставува една од најзначајните нејзини вредности, заради што е неминовна потребата државата континуирано да негува правилен однос кон културното наследство.

Со Законот за заштита на културното наследство, донесен во месец март 2004 година („Службен весник на Република Македонија” бр. 20/04), се создаде единствена, заокружена и поврзана правна рамка на системот на заштита на културното наследство, со голем број на нови нормативни решенија усогласени со меѓународните протектолошки стандарди.
Законот за заштита на културното наследство, како системски пропис за областа на заштитата на културното наследство опфаќа прашања што се од значење за единството на системот на заштита на културното наследство, како и прашања што се заеднички за повеќе сродни или различни видови културно наследство и правни институти и процеси за функционирањето на оваа област. 


Во Законот за заштита на културното наследство од 2004 година се имплементирани неколку ратификувани меѓународни конвенции, директиви на Европската унија, препораки на УНЕСКО, препораки, повелби, резолуции и декларации на Советот на Европа и други акти од областа на заштитата на културното наследство на меѓународни стручни асоцијации.

Законот за заштита на културното наследство од неговото донесување до денес претрпе неколку измени и дополнувања и тоа во насока на негово усогласување со европските директиви, понатаму во насока на негово усогласување со домашни прописи со кои овој Закон има допирни точки, но воедно Законот претпре измени кои беа во насока на доуредување и допрецизирање на одредени прашања кои се опфатени со Законот. 
Иако, законските решенија во постојниот Закон за заштита на културното наследство, во основа се усогласени со европските практики, проблемите во примената, како и донесувањето на нови прописи кои се релевантни за заштитата на културното наследство, ја наметнаа потребата од изменување и дополнување на Законот.

1.2 Причини за проблемите кои се предмет на разгледување 
Од досегашното искуство на применување на Законот за заштита на културното наследство, како и од направените анализи и консултации со надлежните установи и другите засегнати субјекти во област на заштитата на културното наследство, се утврди дека главните причини заради кои се наметна потребата од измена и дополнување на Законот за заштита на културното наследство се:

· неопходноста од терминолошко усогласување со домашни и меѓународни правни акти;

· потребата од прецизирање на одредени поими и дефиниции; 

· надминување на одредени слабости или преоптеретување во мерките и процедурите на непосредната заштита на културното наследство;
· измена на условите и постапката за избор на стручни звања;

· допрецизирање и дополнување на надлежностите на Управата за заштита на културното наследство и установите од областа на заштитата и

· зајакнување на одговорноста на одговорните и службените лица.
2. 
Цели на предлог регулативата
Целта на овој Предлог - Закон за изменување и дополнување на Законот за заштита на културното наследство е унапредување на заштитата на културното наследство.
3.
Можни решенија (опции)

3.1
Опис на решението „не прави ништо“  

Со оваа опција не се решава проблематиката од оваа област затоа што ќе се продолжи со проблемите во примената на Законот за заштитата на културното наследство, одредени термини ќе останат нејасни, а утврдените слабости или преоптеретување во мерките и процедурите на непосредната заштита на културното наследство ќе продолжат да постојат.
3.2 Опис на можните решенија (опции) за решавање на проблемот

3.2.1. Донесување на нов Закон за заштита на културното наследство
Иако, предложените измени и дополнувања на Законот се пообемни и комплексни, сепак воспоставениот систем на заштита на културното наследство утврден во Законот заштита на културното наследство од 2004 година ги содржи  сите основни домашни и меѓународни стандарди за заштита на културното наследство.

3.2.2. Донесување на Закон за изменување и дополнување на Законот за заштита на културното наследство со кој ќе се изврши терминолошко усогласување со домашни и меѓународни правни акти, прецизирање на одредени дефиниции и ќе се надминат одредени слабости, нелогичности и преоптеретување во процедурите на спроведувањето на заштитата на културното наследство.

Можни позитивни и негативни влијанија од секоја од опциите:

4.1
Економски влијанија
Опција 1 – нема влијанија
Опција - 2 – нема влијанија
Опција – 3 - Со донесување на Предлог законот за изменување и дополнување на Законот за заштита на културното наследство ќе се придонесе кон унапредување на состојбите и унапредување на заштитата на културното наследство. 
4.2
Фискални влијанија
Опција 1 – нема влијанија

Опција -2 – нема влијанија
Опција – 3 - Одредбите од Предлог - законот не создаваат финансиски влијанија врз Буџетот на Република Македонија и другите јавни финансиски средства, надвор од средствата утврдени во Буџетот на Република Македонија наменети за заштитата на културното наследство. 
4.3
Социјални влијанија 

Опција 1 – нема влијанија

Опција - 2 – нема влијанија
Опција – 3 – Донесувањето на Предлог - законот за изменување и дополнување на Законот за заштита на културното наследство ќе допринесе за подобрување на состојбите во областа на заштитата на културното наследство.
4.4
Влијанија врз животната средина 

Опција 1 – нема влијанија

Опција - 2 – нема влијанија
Опција – 3 – нема влијанија
4.5
Административни влијанија и трошоци – 

а) трошоци за спроведување
б) трошоци за почитување на регулативата
5.
Консултации

5.1 Засегнати страни и начин на вклучување

Имајќи ја предвид комплексноста на материјата за заштита на културното наследство како и значењето на прашањата на заштита на културното наследство преку просторните и урбанистичките планови и инвестиционата изградба, нормирањето на оваа област се условува со решенијата содржани во овие прописи, понатаму со приписите од областа на заштита на природното наследство, прописите за сопственоста, експропијацијата, денационализацијата, Кривичниот законик, прописите од областа на царините и даноците. 
Оттука, државните органи е потребно да бидат вклучени во подговотките на изменувањето и дополнувањето на Законот за заштита на културното наследство, секој од аспект на допирните точки со прописите од негова надлежност и Законот за заштита на културното наследство и тоа:

1. Министерството за транспорт и врски и Агенцијата за планирање на просторот е потребно да бидат вклучени во дефинирањето на одредбите кои се однесуваат на просторно и урбанистичко планирање.

2. Министерството за правда во делот на одредбите кои се релевантни за реституција, Закон за сопственост и други стварни права, Законот за прекршоци и Кривичниот законик,
3. Министерството за внатрешни работи во делот на одредбите за мерките за безбедност на заштитата,

4. Управата за имотно правни работи во делот на одредбите за експропријација, право на првенствено купување;

5. Министерството за економија во делот на одредбите кои се однесуваат на експлоатација со минерали;

6. Министерството за животна средина и просторно планирање во делот на одредбите за влијанието на животната средина на културното наследство, културните предели (Европската конвенција за пределот од 2000 година е несоодветно имплементирана во законот), соодносот на заштитата на културното наследство и на природното наследство;

7. Министерството за земјоделство, шумарство и водостопанство во делот на одредбите кои се однесуваат на трансормацијата на земјоделското земјиште во градежно земјиште и закуп на земјоделско земјиште на кое има археолошко наоѓалиште.

Согласно со Заклучокот бр. 41-17/163 од 29.10.2013 година на Владата на Република Македонија од Сто шеесет и четвртата седница, одржана на 29.10.2013 година, Министерството за кутлура  формираше Работна група за подготовка на Закон за изменување и дополнување на Законот за заштита на културното наследство составена од претставници од: Министерството за транспорт и врски, Министерството за земјоделство, шуамрство и водостопанство, Министерството за правда, Агенцијата за планирање на просторот, Министерството за животна средина и просторно планирање, Министерството за внатрешни работи, Министерството за економија, Управата за имотно правни работи, Министерството за култура и Управата за заштита на културното наследство.

Во функција на подготовка на измените на Законот за заштита на културното наследство, Министерството за култура направи компаративна анализа од законите на повеќе земји (Словенија, Хрватска, Турција, Италија, Грција и Србија), а Управата за заштита на културното наследство изработи Анализа од досегашното искуство на примената на Законот за заштита на културното наследство, со предлог решенија за измени и дополнувања. 

Исто така, со цел за изработка на анализа за досегашната примена на Законот, предлози за измени и дополнувања доставија и надлежни установи за заштита на културното наследство. Националниот комитет на ИКОМОС,  минатата година организираше форум за оваа проблематика и достави соодветни предлози за измена и дополнување на Законот. На форумот, покрај членовите на Националниот комитет на ИКОМОС, присуствуваа и членови на Македонскиот национален комитет на ИКОМ, музејски работници и други претставници од институциите на заштитата, музеите, невладини организации и др. заинтересирани субјекти за заштитата на културното наследство. 

- Останатите засегнати страни, како стручни здруженија од оваа област, установи за заштита и од други релевантни субјекти ќе бидат вклучени со доставување на предлог законот на мислење. 
- Објава на предлог законот на www.ener.gov.mk.

- Организирање на јавна расправа во текот на месец октомври 2014 година
5.2
Преглед на добиените и вградените мислења 

5.3
Мислењата кои не биле земени предвид и зошто
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Доколку се споредат предложени опции. Опција 3 е најприфатлива опција бидејќи ќе придонесе кон унапредување на состојбите од областа на заштитата на културното наследство.
6.2
Ризици во спроведувањето и примената на секое од можните решенија 
Нема
6.3
Препорачано решение со образложение
Утврдување на Законот за изменување и дополнување на Законот за заштита на културното наследство.
Со донесувањето на измените и дополнувањата на Законот за заштита на културното наследство, ќе се унапреди непосредната заштита односно дејствувањето на надлежните установи во областа на заштитата на културното наследство и да се надминат констатираните недостатоци во примената на Законот за заштита на културното наследство. 

Донесувањето на предложените измени и дополнувања на Законот, ќе овозможат поефикасно вршење на непосредната заштита, подобрување на интегрираната заштита на културното наследство, поквалитетно управување и користење на заштитените подрачја и на поединечните добра, посоодветен конзерваторски и инспекциски надзор и мерки за безбедност во областа на заштитата на културното наследство, зајакнување на улогата на Управата за заштита на културното наследство, подобра контрола и санкционирање на работењето на субјектите во областа на заштитата, унапредување на процесот на дообразба и постапка за стекнување на стручни звања, односно ќе се создаде правна основа за поквалитетна и поефикасна заштита на културното наследство во нашата држава.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема

7.2 Потребни подзаконски акти и рок за нивно донесување:
За спроведување на предложените измени на Законот за заштитата на културното наследство, потребно е да се донесат следните подзаконски акти:

· Акт со кој се пропишува видот, содржината и начинот на документирање на културното наследство;
· Акт со кој се пропишува формата и содржината на потврдата за учество во археолошките истражувања;
· Тарифник за висината на средствата потребни за изработка на заштитно-конзерваторски основи;
· Акт со кој се пропишува видот и содржината на изведбената конзерваторска документација и другите специфични работи во врска со изведувањето на работите на непосредната заштита и конзерваторскиот надзор и
· Акт со кој се утврдува соодветноста на видот на образованието и описот на стручните звања во областа на непосредната заштита на културното наследство, како и програмата за полагање на стручните испити и начинот на утврдување на бодовите за избор односно реизбор во изборните стручни звања.

Подзаконските акти  ќе се донесат во рок од од шест месеци од денот на влегувањето во сила на  законот.
8.
Следење и евалуација

8.1 
Начин на следење на спроведувањето
Спроведувањето на одредбите од Законот, пред се е во надлежност на јавните установи за заштита на културното наследство,  Управата за заштита на културнто наследство, Министерството за култура, Министерството за транспорт и врски и други надлежни државни органи.
Воедно, со одредбите на Предлог – законот, покрај со Законот утврдените обврси, се воведува нова надлежност на инспекторите за заштита на Управата и тоа да имаат обврска најмалку два пати годишно  да остварат увид во работата на јавните установи за заштита, како и дека е должен да изврши надзор:

- над секое преземање мерки на непосредна заштита на недвижно културно наследство за кои е издадено конзерваторско одобрение од Управата и

- над секое вршење на археолошки истражувања за кои е издадена дозвола од Управата.

8.2
Евалуација на ефектите од предлогот на закон и рокови 

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    02.10.2014 година






                       потпис на државен секретар 
                                                                                                      __________________________
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:

.09.2014година                                                                                                   ...........................................
                                                                                                      потпис на министерот 

